
	  Ի պատասխան Ձեր՝ սույն թվականի փետրվարի 25-ի թիվ 01/13-1/4312-2026 գրության՝ հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության 2026 թվականի պետական բյուջեով առանձին մարմինների համար նախատեսված հատկացումների հաշվին բանկային վճարային քարտերով շրջանառվող միջոցների և կանխիկ ձևով կատարվող ծախսերի տարեկան չափաքանակները հաստատելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումներն ու առաջարկությունները.

1. Նախագծի 4-րդ կետում նշված է Կառավարության 2018 թվականի հունիսի 15-ի N 706-Ն որոշման լրիվ անվանումը, մինչդեռ հարկ է նշել, որ «Նորմատիվ իրավական ակտերի մասին» օրենքի 17-րդ հոդվածի 7-րդ մասի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը, ինչով պայմանավորված՝ առաջարկվում է վերանայել հղումը՝ նշելով հղում արված իրավական ակտի կրճատ անվանումը:

[bookmark: _GoBack]2. Նախագծի 2-րդ կետում «յուրաքանչյուր բյուջետային հատկացումների գլխավոր կարգադրիչի» բառերն առաջարկվում է փոխարինել «յուրաքանչյուր բյուջետային միջոցառումներ իրականացնողների» բառերով՝ նկատի ունենալով, որ առանձնացված ստորաբաժանումների բյուջետային հատկացումները կատարվում են առանձին և յուրաքանչյուր ստորաբաժանում ունի իր բանկային վճարային քարտերը, ինչով պայմանավորված՝ վերջիններիս գործուղման ծախսերի համար հատկացվող միջոցները նպատակահարմար է տրամադրել յուրաքանչյուր մարմնի առանձին:

